
Nog meer menings oor die Meester

1 44 Alle ortodokse fariseérs se oé rek nou
en een sé baie saggies: "Nou het dit ons
skerpsinnige owerste weer eens geluk! Hy is dan 'n
eersteklas kameel! Nou moet ons maar weer sien,
hoe ons onsself uit dié lastige moeilikheid gaan red!
Kon die kameel van "n owerste die Nasarener nie in
die teenwoordigheid van die magtige gebieder
hemelhoog geprys het nie, dan sou alles tog baie
anders daar uitgesien het?! Die kameel moet tog
netsoos ons duidelik aan Cyrenius gesien het dat hy
baie ingenome is met die wonderdoenende Nasa-
rener, en tog trek hy te velde teen die Liefling van
die opperstadhouer se leer, asof hy werklik by
Elohim vas oortuig hy is van sy moontlike skand-
dade, terwyl hy Hom nog nooit gesien, gespreek of
ondersoek het nie! Ag, hierdie stomme owerste kan
ons beslis nie meer gebruik nie! Hy moet afgesit
word! As hy nog langer aan die woord bly, hang ons
nog almal vandag aan die kruis! Met die opper-
stadhouer spot jy nie!"

[2] Na hierdie opmerking sé die ander in die geheim
aan hom: "Gaan jy nou en vra die opperstadhouer
om iets te mag sé, maar laat die esel van 'n owerste
geen woord meer sé nie! Miskien red ons dit nog! En
jky worglons owerste as jy ons hier uit hierdie lokval
an red!"

[3] Die kritikus sé: "Goed, ek sal dit probeer, - ook
sonder om daarvoor owerste te wil word!"

[4] Toe stap hy uit die groep na Cyrenius toe en vra
of hy ook iets mag sé.

[5] Cyrenius sé: "Ek verwag van die owerste nog 'n
tweede mening oor die Nasarener!"

[6] Die kritikus, ook “n fariseér soos jy daar geen
tweede sou vind nie, sé: "Geéerde gebieder, hy
staan al met sy mond vol tande. Sy verstand het
skipbreuk gely, en daarom swyg hy soos 'n kameel
in die woestyn! Hy het hom lelik vergis, en hom
verstrik, en weet nou nie meer hoe hy hom moet
bevry nie. Die goeie Nasarener het hom waarskynlik
onsigbaar "n muilpeer verkoop, waarop hy kaakklem
gek'ry het en nou doen hy, soos hy altyd nog gedoen
etl

[7] Geéerde gebieder, met u skerp verstand moet u
uself tog lankal daarvan oortuig het dat hierdie
owerste van ons "n groot bees is! As ek of 'n ander
van ons die inleiding gedoen het, sou die proses
lankal beéindig gewees het. Geéerde gebieder,
luister daarom nie meer na hom nie, maar gee my
die woord!"

[8] Cyrenius sé: "Goed, praat! Laat ons maar eers
hoor wat u na vore wil bring!"

[9] Die kritikus vervolg: "Geéerde gebieder! Wat
betref die beskuldiging dat ons die eintlike oorsaak
van die brand sou wees, kan wat die owerste gesé
het, desnoods wel geld. Hoewel ek u tog openlik
moet beken dat ons ondanks die baie haglike
omstandighede nie heeltemal so snheeuwit en
onskuldig is nie, soos ons owerste getrag het om
hom wit te was, want die eise van die uiterste offers
was sy opdrag. Maar of dit vir die tot stand bring van
orde en rus nou juis nodig was om die arme
geloofsgenote alles tot op die hemp van hul Iyf te
ruk, as hulle dit nie vrywillig wou gee nie, is 'n ander
vraag! En so is ook die teruggegee van die offers
van die volk 'n baie moeilike vraag om te beant-
woord! Miskien sou 'n mens hulle teen hoé rente,

geld en dinge geleen het, maar die teruggegee, wat
die owerste as vanselfsprekend aanvaar, sou maar
nog "n groot vraag gewees het! En hoewel ons almal
diep verontwaardig geword het by die aanhoor van
ons kameel van 'n owerste, toe hy so herderloos los
rondtas, kon ons tog niks daarteen inbring nie,
omdat slegs die owerste op 'n feessabbat kan en
mag praat. Maar vir so 'n oerdomme voorspraak,
waardeur ons almal baie maklik aan die kruis sou
kon kom, moet die satan ons owerste ook maar op
'n sabbat kom haal!

[10] Ek sé nou baie openlik wat my en alle ander op
die hart I&. As ons owerste wat met die wysheid van
'n kameel begaaf is, dalk "'n spesiale voorliefde het
vir so "'n verhoging, dan moet hy dit maar aan sy eie
persoon laat volbring, hy is sleg genoeg vir die kruis!
Ons sal geen seé van trane oor hom stort nie. Maar
self wil ons voorlopig met so 'n spesiale Romeinse
onderskeiding niks te doene hé nie!

[11] Wel, oor die Nasarener, waaroor ons deur u,
geéerde gebieder, heelwat meer ingelig is, kan ons
om JaHWeH se wil om baie natuurlike redes
onmoontlik iets pro of kontra s&. Ons het maar net
uit die verte "n paar dinge oor Hom gehoor fluister.
Die een klink baie lofwaardig, ander dinge weer,
omdat dit waarskynlik van Sy vyande afkomstig was,
baie avontuurlik, hoewel nie regstreeks sleg nie. Hy
sou byvoorbeeld dooies weer heeltemal tot die lewe
teruggeroep het! Nou, ons het dit nie gesien nie, en
het maar net gehoor hoe daaroor gepraat word. As
'n mens egter bedink wat dit is om ‘n egte dooie
weer tot die lewe terug te roep, is dit, dink ek, tog
wel te vergewe as 'n mens om baie voor die hand
liggende, natuurlike redes daaraan twyfel! Daarmee
wil ek egter nie die moontlikheid in twyfel trek nie,
maar slegs die groot probleem aantoon, en aandui
dat meer nodig is daarvoor as net die ontwikkelde
en volmaakte, fisiecke en geestelike lewenskragte
van 'n mens.

[12] Van die profeet EliJaH word wel vertel dat hy
eenmaal 'n aantal doodsbeendere 'n liggaam en
lewe sou gegee het, maar ons was nie daarby nie.
Ook is dit slegs 'n oorgelewerde sage en dit staan in
geen enkele boek opgeteken nie, selfs nie in die
apokriewe dele van die Skrif nie! Hoe moeilik kan "n
denkende mens dan so iets glo!

[13] Die Essene wek ook dooies op vir geld, en
meestal vir baie geld. Maar die geheim het die
mense dit intussen al ontrafel en die mense weet
wat dit behels.

[14] Maar noudat u self so "'n gunstige getuienis oor
die Nasarener gegee het, terwyl u tog 'n baie
ontwikkelde man is en baie ervaring het, en wat
meer as baie ander wyses verdien om geglo te
word, kan ek en kan ook al hierdie geéerde kollegas
van my nie verby die Nasarener se regte dade
verbyvaar nie.

[15] Dit is my antwoord op u vraag, geéerde
gebieder. Ek skink helder wyn, en alles is soos ek dit
nou vertroulik aan u meegedeel het. Almal hier,
behalwe ons owerste, is my getuie en u, geéerde
gebied'er, moet ons barmhartigheid voor die reg laat
ervaarl"

[16] Cyrenius sé: "Ek is met u verklaring duidelik
meer tevrede gestel as met die van die owerste, wat
'n baie slimme jakkals wou wees, en wat my
vangnet so lank as moontlik wou ontwyk. Maar
omdat ek meer nette uitgesit het, het hy tog daarin
verstrik geraak en nou staan hy daar soos 'n




deurtrapte, groot leuenaar. Maar werklike berou en
'n totale, opregte bekentenis kan alles weer in orde
bring, want hy behoort by die mense wat heimlik van
leuens en bedrog hou, maar wat tog deur die mense
vanweé hulle amp 'n hoé en baie eervolle aansien
geniet. Hy wou soos 'n profeet in aansien staan,
maar daarby handel soos 'n roofsugtige, rond-
trekkende Skith!

[17] Daarom kan egte berou, algehele verandering
van lewe, verbetering en openlike toegeeflikheid aan
die ware gang van sake alles nog goed maak. Want
ek het nie hierheen getrek om die reg wat binne my
mag lé, onverbiddelik en streng toe te pas op watter
sondaars ookal nie, maar slegs om hulle op die
regte lewensweg te help. Hulle moet my egter nie
hinder by my baie mensliewende bemoeiinge nie!
Maar hoe kan iemand wat nou wys wil wees, en
Ic.iaa'r?E)y nog owerste van die priesters is, so deurtrap
ieg?!

[18] Beste owerste, praat en vertel nou eers die volle
waarheid, want u metgeselle het nog nie alles
volgens die hele volle waarheid vertel nie! Hulle wil
eintlik ten koste van u hul eie haglikheid verseker en
dit vind ek gladnie prysenswaardig nie! Wat ek weet,
weet ek vanuit die oorsprong van alles, en dan kan u
maar lieg soveel u wil, dit gaan u tog niks help nie,
want vir my kan u onmoontlik om die bos lei. - Praat
dus nou die waarheid!"

Die losse taal van die owerste

1 45 Die owerste talm en kan nie besluit of hy
weél met die waarheid tevoorskyn sal kom of nie. Na
'n geruime tyd sé hy: "Geéerde gebieder! Baie
honde is van die hase dood! Ek raak altyd meer
daarvan oortuig dat die getuienis teen my nou uit die
grond skiet soos paddastoele na vogtige weer.
Waarom sal ek dan nog verdere, oortuigende
bewyse toevoeg aan hulle wat wel weet, en volgens
u alles weet?! Ek kan geen ja sé op iets nie, wat
teen my oortuiging ingaan en my nee help my niel
Neem u daarom maar rustig die getuienis teen my
aan, ek sal geen moeite meer doen om die
beskuldigings van die talle getuies teen te spreek
nie! As u my skuldig vind, goed dan, u het tog alle
mag om my daarvoor te tugtig en te straf as u wil.
E_k,'ongelukkige mens, kan my nie daarteen verweer
nie!"

[2] Cyrenius sé: "In u boeke staan: 'Wee hom wat
hom vergryp aan 'n gesalfde van Elohim!" Daarom
probeer ook ek, solank dit maar moontlik is, hierdie
wet van u in ere te hou.

[3] Saul, u eerste gesalfde koning, was later iemand
wat baie boosheid gedoen het, en Dawid, wat deur
Samuel as tweede gesalf was oor Israel, het die
lewende Saul wel heeltemal in sy mag gehad en kon
hom vernietig het. Maar Elohim se Gees het in die
hart van Dawid gepraat: 'Wee jou, as jy jou sou
vergryp aan die hoof van My gesalfde!'

[4] En, alhoewel ek 'n Romein en tewens 'n heiden
is, hoor ook die stem van dieselfde Gees wat sé:
"Ondersoek gerus elkeen van My gesalfdes en lei
hulle, as hulle vir jou op duidelik herkenbare
dwaalweé geraak het, met raad en daad terug op
die regte weg, maar pas op as jy ook maar één van
hulle sal oordeel!

[5] As selfs 'n aartsengel soos Migaél dit nie
aangedurf het om die satan na die verloor van die
driedaagse stryd, sélf te oordeel nie, maar hom aan
die oordeel van die Meester oorgelaat het, hoe kan
ek dit dan aandurf om u voor die aangesig van

Elohim te oordeel. Maar ek wil u wel ondersoek, u
wys op die omvang van u gewetenlose, en liefdelose
handeling teenoor u broers, en u daarna op die
lewensweg plaas! As u egter weet dat ek maar net
dit wil, waarom is u dan nie eerlik teenoor my nie?"

[6] Die owerste sé&: "As u tog alreeds alles weet,
sien ek werklik nie in waarom u nog 'n openlike
bekentenis van my verwag nie! So pas het ek gesien
dat u warm onder die kraag geraak het omdat ek
openlik te kenne gegee het dat ek nie dieselfde
gunstige getuienis oor die Nasarener kon gee soos
u nie, wat hom al leer ken het. Daarom laat ek dit
wel uit my kop om nog meer dinge openlik te sé! Ek
het u trouens tog al alles gesé, en u sé ook dat u
alles weet, waarom sal ons dan nog meer woorde
daarmee vuil maak?!

[71 Wat origens my uitlatings oor die Nasarener
betref, die mening is nie van my nie, ek kon u slegs
dit sé wat ek self van ander van Hom gehoor het!
Noudat ek egter van u "'n ander mening gehoor het,
dink ek ook anders oor Hom! Of word daar nog iets
anders van my verwag?! Wie kan my dan voorskryf
om iets goeds van ‘n mens te sé, as ek voorheen
maar net bose en geen goeie berigte oor Hom te
hore gekom het? Maar omdat u die enigste is wat
my nou eers baie goeie nuus oor die Nasarener
vertel het, kan ek Hom nou self ook eers goeie
getuienis gee soos u, en ofskoon ek met Hom nog
nie dieselfde ervaring as u opgedoen het nie, is u
getuienis tog vir my voldoende, en ek dink nou oor
die’?Nésarener S00s u. - Is dit nou ook nog nie goed
nie?"

[8] Cyrenius sé: "Ja, dit sou seker goed gewees het
as u hart dieselfde gesé het as u mond, maar u hart
sou wel, as mens haar kon hoor, 'n heeltemal ander
taal praatl Want ek ken die fariseérs maar al te
goed! Ek weet maar al te goed dat u net soos die
Essene eintlik gladnie aan iets glo nie, maar die
blinde volk terwille van u materiéle welvaart alles wil
laat glo wat u maar kan bedink om daarmee
voordeel te behaal.

[9] As daar dan 'n man kom wat 'n innerlike,
waaragtige lig uit Elohim het en die mense, wat in 'n
stikdonker nag en groot duisternis ronddwaal, die
ware en ligte weg van die lewe wys, waarby dit
natuurlik onvermydelik is dat u ou bedrieéry daarby
openbaar moet word, word u woedend vir so 'n
ligprofeet van Elohim en probeer u om Hom op elke
moontlike wyse heeltemal te vernietig. U is naamlik
berug daarvoor dat u behalwe EliJaH en Samuel,
byna elke profeet wat deur Elohim gestuur is,
gestenig het en daarby aan die volk verkondig het
dat u Elohim “n goeie diens daarmee bewys het.

[10] Maar na honderd jaar het u die profete - nooit
terwille van wuself, maar slegs omdat u hul
voorspellings wat waar geword het, baie goed kon
gebruik om die volk die skrik op die Iyf te jaag -
opgeneem en het u begin om hul grafte, werklik of
nie, dit maak nie saak nie, wit te kalk en te versier!

[11] Sien u, dit was altyd u manier van doen, wat ek
maar al te goed ken! Maar as dit met u tot nou toe
nog altyd so gaan met die waarheid, hoe sou ek dan
ook enige waarde aan u woorde kan heg?! Sé my
maar of u uself soms na waarheid anders gedra het!
Glo u werklik ook maar "n jota van dit wat u vir die
volk gepredik het om te glo?" -

[12] Nota Bene: Dat Cyrenius hier so kon praat, was
omdat Ek hom die woorde in die hart en die mond
gelé het. Wat hy gepraat het, was feitlik My eie
woorde, aangepas vir Cyrenius se manier van praat.



